
ᓈᓴᐅᑎᓕᒃ 18 
 

ᐱᖁᔭᖅ ᐋᖅᑭᒋᐊᕈᑕᐅᔪᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐱᖁᔭᖓᓂᒃ  
(ᐊᖏᖅᑕᐅᔪᖅ ᔫᓂ 09, 2011) 

 
ᑖᓐᓇ ᑲᒥᓴᓇᖓ ᓄᓇᕗᑦ, ᖃᐅᔨᒃᑲᕐᑕᐅᓂᓂ ᐅᖃᐅᔭᐅᓂᓂ ᐊᒻᒪ ᐊᖏᖅᓂᖏᓐᓄᑦ 
ᒪᓕᒐᓕᐅᕐᑏᑦ, ᐃᒪᓐᓇᐃᑐᒥᒃ ᐊᑐᓕᕐᑎᑦᓯᕗᖅ:  
 
1. ᑖᒃᑯᐊ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐱᖁᔭᖓᑦ ᐋᖅᑭᒋᐊᕐᑕᐅᕗᖅ ᐆᒥᖓ ᐱᖁᔭᒧᑦ.  
 
2. ᐃᓚᖓ 1 ᐊᖅᑭᒋᐊᕐᑕᐅᕗᖅ ᐃᓚᒋᐊᕐᑕᐅᑦᓗᓂ ᐅᑯᓄᖓ ᓂᑭᑦᑖᕐᓯᒪᔪᒥᒃ 
ᐋᖅᑭᒃᓱᕐᓯᒪᔪᓄᑦ:  
 
“ᑲᑎᒪᔩᑦ” ᑐᑭᖃᕐᐳᑦ ᑖᒃᑯᓂᖓ ᑲᑎᒪᔨᖏᓐᓄᒃ ᐊᖅᑭᒃᑕᐅᔪᓂᒃ ᐃᓚᑲᓂᖓᓃᑦᑐᖅ  
ᒪᓕᒃᓗᒍ 2.1(1); (Board)  
 
“ᑲᑎᒪᔨ” ᑐᑭᓕᒃ ᑎᒃᑯᐊᖅᑕᐅᓯᒪᔪᖅ ᐊᑖᓂ ᐃᓚᒃᑲᓐᓂᖓᓂ 2.1(2); (director) 
 
“ᐃᒃᓯᕙᐅᑕᖅ” ᑐᑭᖃᖅᑐᖅ ᐃᕐᓯᕙᐅᑕᖅ ᑎᒃᑯᐊᖅᑕᐅᓯᒪᔪᖅ ᐊᑖᓂ ᐃᓚᒃᑲᓐᓂᖓᓂ 6(1); 
(President) 
 
3. ᐅᑯᓄᖓᓗ ᐃᓚᔭᐅᒋᐊᕐᓱᑎᒃ ᑭᖑᙵᒍᑦ ᐃᓚᖓᑕ 2: 
 
ᑲᑎᒪᔩᑦ  
2.1. (1) ᑲᑎᒪᔨᑕᖃᕆᐊᖃᕐᐳᖅ ᐃᒡᓗᓕᕆᔨᕐᔪᐊᒃᑯᓐᓂ ᑕᑦᓕᒪᓂᒃ ᐊᒻᒪ ᖄᖏᐅᑎᖏᓪᓗᓂ 
ᐊᕐᕕᓂᒡᓗ ᐊᑕᐅᖅᓯᕐᒥᑦ.  
 
ᑎᒃᑯᐊᕐᑕᐅᓂᖏᑦ  
 (2) ᑖᓐᓇ ᑲᒥᓴᓇᒋᔭᐅᔪᖅ ᓯᕗᓕᕐᑎᓄᑦ, ᒪᓕᒃᓗᓂ ᐃᓱᒪᒋᔭᖏᓐᓂᒃ ᒥᓂᔅᑕᐅᑉ, 
ᑎᒃᑯᐊᕐᓯᔭᕆᐊᖃᕐᐳᖅ ᑲᑎᒪᔨᓂᒃ ᐊᒻᒪᓗ, ᑖᒃᑯᓇᖓᑦ ᑲᑎᒪᔨᕈᕐᑐᓂᒃ, ᑎᒃᑯᐊᕐᓯᓗᓂ 
ᐃᒃᓯᕙᐅᑕᕆᔭᐅᓂᐊᕐᑐᒥᒃ ᑐᒡᓕᐊᓂᓪᓗ ᑲᑎᒪᔨᖏᓐᓂᒃ.  
 
ᖃᓄ ᑎᒃᑯᐊᖅᑕᐅᒐᔭᕐᒪᖓᑦ  

(3) ᑎᒃᑯᐊᖅᓯᒐᔭᖅᐳᖅ ᒥᓂᔅᑕ ᓯᕗᓕᖅᑎᑦ ᑲᑎᒪᔨᖑᕐᓗᓂ, ᓂᕈᐊᕋᓱᒡᓗᓂ ᑲᑎᒪᔨᓄᑦ 
(a) ᐊᔾᔨᒌᓕᖅᑎᑦᑎᓇᓱᐊᕐᓗᓂ ᖃᔅᓯᐅᓂᖏᓐᓄᑦ  ᐊᕐᓇᓂ ᐊᖑᑎᓂᓪᓗ 

ᓄᓇᒋᔭᖏᓐᓂᒡᓗ; ᐊᒻᒪ   
(b) ᐅᑯᓂᖓ ᐃᖅᑲᓇᐃᔮᖃᕈᓐᓇᕐᓗᓂ; 

(i) ᐱᓕᕆᔭᒃᓴᖏᓐᓄᑦ ᑲᒪᖃᑦᑕᕐᓂᑰᕐᓗᓂ 
ᑲᒪᔨᐅᓇᓱᐊᕐᓂᒃᑯᑦ;  

(ii) ᑮᓇᐅᔭᓕᕆᓂᕐᒧᑦ ᐊᒻᒪ ᐃᓱᒪᒃᓴᖅᓯᐅᕈᑎᓄᑦ 
ᑲᒪᓇᓱᐊᖅᐸᒡᓗᑎᒃ;  

(iii) ᐃᓕᓴᕆᔪᓐᓇᕐᓗᓂ ᐃᒡᓗᓕᐅᕐᓂᕐᒥᑦ 
ᐅᒃᑭᐅᖅᑕᑐᒥᖓᖅᑐᓂᒃ;  



ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐱᖁᔭᖓᓂᒃ , ᐱᖁᔭᖅ ᐋᖅᑭᒋᐊᕈᑕᐅᔪᖅ 
 
 

     S.Nu. 2011,c.18 2

(iv) ᖃᐅᔨᒪᓂᖃᕐᓗᓂ ᓄᓇᕗ ᐃᒡᓗᖏᓐᓂᒃ  
ᐊᑲᐅᖏᔾᔪᑎᖃᕐᓂᖓᓄᑦ; 

(v) ᐱᓕᕆᐊᖃᓕᒪᓗᓂ ᓇᖕᒥᓂᖅ ᐱᕈᖅᐸᓪᓕᐊᑎᑦᑎᕙᒡᓗᓂ 
ᐃᒡᓗᓄᑦ, ᑎᑎᕋᖅᕕᖕᓄᑦ ᐊᒻᒪ ᐃᓕᓐᓂᐊᕐᕖᑦ 
ᐃᒡᓗᖁᑎᖏᓐᓄᑦ.  

(vi) ᐅᔾᔨᖅᕈᓱᒍᓐᓇᕐᓗᓂ ᑲᑐᔾᔨᖃᑎᒌᑦ ᐊᑐᐊᒐᖏᓐᓂᒃ ᐊᒻᒪ 
ᓴᖅᑭᑕᒃᓴᓂᒃ.  

 
ᖃᓄᑎᒋ ᑲᑎᒪᔨᐅᓇᔭᕐᓂᖏᑦ  
 (4) ᑖᓐᓇ ᑲᑎᒪᔨ, ᑕᕝᕙᓂ, ᑲᑎᒪᔨᐅᓂᐊᕐᐳᖅ ᐱᖓᓱᓂᒃ ᐊᕌᒍᓂᒃ.  
 
ᐊᑭᓕᕐᑑᑎᒃᓴᐃᑦ ᐊᒻᒪ ᓂᕆᑦᔪᑎᒃᓴᐃᑦ  
 (5) ᑖᒃᑯᐊ ᑲᑎᒪᔩᑦ, ᒪᓕᒃᓗᒋᑦ ᐊᑐᐊᒐᖏᓐᓂᒃ, ᑐᓂᔭᐅᖃᑕᕆᐊᓖᑦ  

(a) ᐊᑭᓕᕐᑐᐃᔪᑎᒋᖃᑕᕐᑕᖏᓐᓂᒃ ᑲᑎᒪᔨᐅᓂᓂ ᒪᓕᒃᓗᒍ ᐱᓕᕆᐊᒥᓄᑦ 
ᐊᐅᓚᖅᓯᒪᓕᕋᐃᒍᓂ ᑲᑎᒪᒋᐊᕐᑐᕐᓗᓂ; ᐊᒻᒪ  

(b) ᑖᓐᓇ ᑲᑎᒪᔨᒋᔭᐅᔪᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᕐᑎᐅᖏᑉᐸᑦ 
ᑲᑎᒪᔭᕐᑐᕋᐃᒃᐸᑦ ᐊᑭᓕᕐᑐᕐᑕᐅᖃᑕᕆᐊᓕᒃ.  

 
ᑲᑎᒪᔪᓐᓇᕐᓂᖅ  
 (6) ᑖᒃᑯᐊ ᑲᑎᒪᔩᑦ ᐊᒥᓲᓂᕐᓴᐃᑦ ᑕᕝᕙᓃᑐᐊᕐᐸᑕ ᑲᑎᒪᔪᓐᓇᕐᐳᑦ.  
 
 ᑲᑎᒪᓂᖅ ᐅᖅᑳᓚᐅᑎᒃᑯᑦ  
 (7) ᑖᒃᑯᐊ ᑲᑎᒪᔩᑦ ᑲᑎᒪᖃᑕᕈᓐᓇᕐᐳᑦ ᐅᖅᑳᓚᐅᑎᒃᑯᑦ, ᖃᕋᓴᐅᔭᒃᑯᑦ ᐅᕝᕙᓘᓐᓃᑦ 
ᐊᓯᖏᓐᓂᒃ ᐅᐊᔭᒥ ᐊᑐᕐᓗᑎᒃ.  
 
ᒪᓕᒐᕋᓛᖏᑦ  
2.2. (1) ᑲᑎᒪᔩᑦ ᒪᓕᒐᕋᓛᓕᐅᑐᐃᓐᓇᕆᐊᓖᑦ ᐊᐅᓚᑦᑎᓗᑎᒃ ᐱᔭᒃᓴᖏᓐᓂᒃ ᐊᒻᒪ 
ᐊᐅᓚᑦᑎᓗᑎᒃ ᑲᑐᔾᔨᖃᑎᒌᖏᓐᓄᑦ.  
 
ᐊᑐᐊᒐᖏᑦ, ᑖᒃᑯᓂᖓ ᑐᕌᖓᔪᓂᒃ  

(2) ᑲᑎᒪᔩᑦ ᐃᓕᓴᕆᑐᐃᓐᓇᕆᐊᖃᖅᐹ ᐊᑐᐊᒐᓂᒃ ᐊᒻᒪ ᐱᖁᔨᓗᑎᒃ ᒥᓂᔅᑕᒥᑦ 
ᓇᓕᐅᒃᑯᒫᓂᒃ ᐅᕝᕙᓘᓐᓃᑦ ᐃᓕᓴᕆᓗᑎᒃ ᑎᑎᕋᖅᓯᒪᔪᓂᒃ ᑲᒪᓗᑎᒃ ᑭᒡᓕᖏᓐᓂᒃ ᐊᑐᐊᒐᕐᓂᒃ 
ᓈᒻᒪᒋᒐᔭᖅᑕᖏᓐᓄᑦ.  
 
ᕿᒥᕐᕈᔩᑦ ᑲᑎᒪᔨᕋᓛᑦ 

(3) ᑕᒃᑯᐊ ᑲᑎᒪᔩᑦ ᐃᓕᓴᕆᒐᔭᖅᑐᑦ ᕿᒥᕐᕈᔩᑦ ᑲᑎᒪᔨᕋᓛᖏᓐᓂᒃ ᑲᒪᓗᑎᒃ ᐊᒻᒪ 
ᑲᑐᔾᔨᖃᑎᒌᖏᑦ ᐱᔭᒃᓴᖏᓐᓂᒃ 

(a) ᐊᑐᕆᐊᓖᑦ ᐱᔭᕇᖅᓯᒪᖃᑦᑕᕐᓗᑎᑦ ᐊᒻᒪ ᖃᓄᐃᓂᖏᓐᓄᑦ;  
(b) ᐅᓂᑳᓕᐅᖅᐸᒡᓗᑎ ᑮᓇᐅᔭᓕᕆᓂᕐᒧᑦ ᓇᓗᓇᐃᕈᑎᒃᓴᓂᒃ; ᐊᒻᒪ 
(c) ᐱᓕᒻᒪᒃᓴᖅᐸᒡᓗᑎᒃ ᐃᓱᒪᒃᓴᖅᓯᐅᕈᑎᓂᒃ ᑲᒪᓇᓱᒃᐸᒡᓗᑎᒃ ᐊᒻᒪ 

ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓇᓱᐊᕐᓗᑎᒃ.  

ᐊᓯᖏᑦ ᑲᑎᒪᔨᕋᓛᑦ  
 (4) ᑲᑎᒪᔩᑦ ᐃᓕᓴᖅᓯᑐᐃᓐᓇᕆᐊᓖᑦ ᓇᓕᐊᑐᐃᓐᓇᕐᓂᒃ ᐊᓯᖏᓐᓂᒃ ᑲᑎᒪᔨᕋᓛᓂᒃ 
ᓈᒻᒪᒋᔭᖓᓐᓂᒃ.  
 
4. ᐃᓚᒃᑲᓐᓂᖓ 5 ᐋᖅᑭᒋᐊᖅᑕᐅᕗᖅ ᐅᑲᓄᖓᓗ ᐊᓯᑦᔨᕐᑕᐅᑦᓗᓂ:  
 
ᐱᓕᕆᐊᕆᔭᖏᑦ ᐃᒡᓗᓕᕆᔨᕐᔪᐊᒃᑯᑦ  
5. (1) ᑕᒃᑯᐊ ᑲᑎᒪᔩᑦ ᐊᐅᓚᑦᓯᔨᐅᓇᔭᕐᐳᑦ ᐃᒡᓗᓕᕆᔨᕐᔪᐊᒃᑯᓐᓂᒃ ᐊᒻᒪ ᑕᒪᓐᓇ 
ᐱᑦᔪᑎᒋᑦᓗᒍ ᐱᔪᓐᓇᕐᓂᖃᑦᓯᐊᕆᐊᓖᑦ ᐊᒻᒪ ᐊᐅᓚᑦᓯᑦᓯᐊᕐᓗᑎᒃ ᐱᓕᕆᐊᖑᔭᕆᐊᓕᓕᒫᓂᒃ 
ᐃᒡᓗᓕᕆᔨᕐᔪᐊᒃᑯᓐᓄᑦ ᐅᓇ ᒪᓕᒃᓗᒍ ᐱᖁᔭᖅ ᐊᒻᒪ ᐊᑐᐊᒐᖏᑦ.  
 
ᒥᓂᔅᑕᐅᑉ ᐊᐅᓚᑕᐅᖁᔭᖏᑦ ᐊᒻᒪ ᒪᓕᒐᕆᖃᑕᕐᑕᖏᑦ ᒪᓕᒃᑕᐅᔭᕆᐊᓖᑦ  
 (2) ᑕᒃᑯᐊ ᑲᑎᒪᔩᑦ, ᐱᔪᓐᓇᕐᓂᖃᑦᓯᐊᕆᐊᓖᑦ ᐊᐅᓚᑦᓯᑦᓯᐊᕐᓗᑎᒃ 
ᐱᓕᕆᐊᖑᔭᕆᐊᓕᓕᒫᓂᒃ ᑖᑦᓱᒪ ᒥᓂᔅᑕᐅᑉ ᐋᖅᑭᖃᑕᕐᑕᖏᑦ ᐊᑐᕐᑕᐅᓗᑎᒃ.  
 
5. (1) ᐃᓚᒃᑲᓂᖓᓂ 6(1) ᐋᖅᑭᒋᐊᓯᖅᒪᕗᖅ ᐃᓚᔭᐅᓪᓗᓂ, “ᐱᖁᔭᐅᓯᒪᓂᕆᔭᒥᓂᒃ 
ᑲᑎᒪᔩᑦ” ᐱᔭᕇᖅᐸᑦ “ᒥᓂᔅᑕ”. 
 
 (2) ᐃᓚᒃᑲᓂᖓᓂ 6(2) ᐋᖅᑭᒋᐊᖅᓯᒪᕗᖅ ᐲᖅᑕᐅᓪᓗᓂ “ᑲᒪᒋᔭᐅᕗᖅ ᐊᒻᒪ 
ᐱᖁᔭᐅᓯᒪᓪᓕᓗᓂ ᐃᖅᑲᖅᓇᐃᔭᕐᕕᖓᑕ ᐊᒻᒪ ᑲᑐᔾᔨᖃᑎᒌᖏᓐᓄᑦ” ᐊᒻᒪ ᑭᖑᕝᕕᖅᑕᐅᓪᓗᓂ 
“ᐃᒪᐃᒃᑲᔭᖅᐳᖅ, ᒪᓕᒡᓗᒍ ᐃᒃᓯᕙᐅᑕᖓᑕ ᑲᒪᔩᑦ, ᐱᖁᔨᓗᓂ, ᑲᒪᓗᓂ ᐊᒻᒪ ᑲᑐᔾᔨᖃᑎᒌᖏᓐᓄᑦ 
ᑲᒪᖃᑦᑕᕐᓗᓂ”.  
 
6. ᐃᓚᒃᑲᓐᓂᖓ 7(1) ᐋᖅᑭᒋᐊᖅᓯᒪᕗᖅ ᐲᖅᑕᐅᓪᓗᓂ “ᒥᓂᔅᑕ” ᐊᒻᒪ 
ᑭᖑᕝᕕᖅᑕᐅᓪᓗᓂ “ᑲᑎᒪᔨ”.  
 
7. ᐃᓚᖓ 8 ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ “ᐃᒃᓯᕙᐅᑕᖅ ᐅᕝᕙᓘᓐᓃᑦ ᑭᓇᑐᐃᓐᓇᖅ 
ᐃᓇᖏᖅᓯᔪᖅ ᐱᓪᓗᒍ ᐃᒃᓯᕙᐅᑕᖓᑦ” ᐊᒻᒪ ᑭᖑᕝᕕᖅᑕᐅᕗᖅ “ᐃᒃᓯᕙᐅᑕᖅ, ᑲᑎᒪᔨ, 
ᐃᖅᑲᓇᐃᔭᖅᑎ ᐅᕝᕙᓘᓐᓃᑦ ᑭᓇᑐᐃᓐᓇᖅ ᐃᓇᖏᖅᓯᔪᖅ ᐅᕝᕙᓘᓐᓃᑦ ᐱᔾᔪᑎᒋᓪᓗᒍ 
ᑲᑐᔾᔨᖃᑎᒌ, ᑲᑎᒪᔩᑦ, ᑲᑎᒪᔨ ᐅᕝᕙᓘᓐᓃᑦ ᐃᒃᓯᕙᐅᑕᖓᑦ”. 
 
8. ᐅᑯᐊ ᐃᓚᓕᐅᑎᓯᒪᔪᑦ ᐱᔭᕇᖅᓯᒪᓕᖅᑎᓪᓗᒍ ᐃᓚᖓ 8:   
 
ᐱᓕᕆᐊᒥᒃ ᐊᑐᕐᓂᕐᓘᑎᖃᕐᓂᑦ ᐱᕙᓪᓕᐊᔾᔪᑎᒋᓇᓱᐊᕐᓗᒍ  
8.1  ᐱᓕᕆᐊᒥᒃ ᐊᑐᕐᓂᕐᓘᑎᖃᕐᓂᑦ ᐱᕙᓪᓕᐊᔾᔪᑎᒋᓇᓱᐊᕐᓗᒍ ᐱᖁᔭᖓ ᑐᕋᖓᕗᖅ 
ᐃᒃᓯᕙᐅᑕᖓᓐᓄᑦ ᑲᑎᒪᔨᓂᒡᓗ.  
 
9. ᐅᑯᐊ ᐃᓚᓯᒪᕗᑦ ᐱᔭᕇᖅᓯᒪᓕᖅᑎᓪᓗᒍ ᐃᓚᖓ 49: 
 
 
 



ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐱᖁᔭᖓᓂᒃ , ᐱᖁᔭᖅ ᐋᖅᑭᒋᐊᕈᑕᐅᔪᖅ 

ᑭᒃᑯᑐᐃᓐᓇᕐᓄᑦ ᑕᑯᔭᐅᔭᕆᐊᖃᖏᑦᑐᖅ  
49.1. ᓇᓗᓇᐃᖅᓯᔾᔪᑎᑦ ᑐᓂᔭᖓᑕ ᑲᑎᒪᔨᐅᑉ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᑉ 
ᑲᑐᔾᔨᖃᒌᖏᓐᓄᑦ ᐅᕝᕙᓘᓐᓃᑦ ᐃᓚᒌᔭᐅᔪᑉ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᑉ ᐃᒡᓗᓕᕆᔨᒃᑯᓐᓂ 
ᐅᕝᕙᓘᓐᓃᑦ ᐃᒡᓗᓕᕆᓂᕐᒧᑦ ᐃᖅᑲᓇᐃᔭᖅᑎᖓᓂᒃ ᐅᕝᕙᓘᓐᓃᑦ ᐱᓇᓱᐊᓲᒥᒃ ᐊᑖᓂ ᑕᔅᓱᒪ 
ᐱᖁᔭᐅᑉ ᑭᒃᑯᑐᐃᓐᓇᕐᓄᑦ ᑕᑯᔭᐅᔭᕆᐊᖃᖏᑦᑐᖅ ᐊᒻᒪ ᒪᑐᔭᐅᔭᕆᐊᖃᖏᑦᑐᖅ  

(a) ᑭᓯᐊᓂ ᐱᖁᔭᐊᓯᒪᔪᓄᑦ ᑕᔅᓱᒪ ᐱᖁᔭᐅᑉ ᐅᕝᕙᓘᓐᓃᑦ ᐊᑐᐊᒐᖏᓐᓄᑦ;  
(b) ᑭᓯᐊᓂ ᐱᖁᔭᐅᓯᒪᒃᐸᑦ ᒪᓕᒐᐅᑉ; ᐅᕝᕙᓘᓐᓃᑦ  
(c) ᑭᓯᐊᓂ ᑐᕌᖓᔪᒧᑦ ᐊᖏᖅᑕᐅᓯᒪᒍᓂ ᐃᓄᖕᒧᑦ.  

 
10. ᐅᑯᐊ ᐃᓚᓕᐅᑎᓯᒪᔪᑦ ᑎᑎᕋᖅᓯᒪᔪᑦ ᖃᖏᓚᐅᖅᑎᓪᓗᒍ 50(a):  
 

(a.1) ᐱᔾᔪᑎᒋᓪᓗᒍ ᐊᑭᖓᑕ ᐅᑎᕐᕕᐅᒐᔭᖅᑐᒥᒃ ᐊᑭᓕᒃᓴᓄᑦ ᐊᒻᒪ 
ᑲᑎᒪᔾᔪᓯᐊᓄᑦ ᑲᑎᒪᔨᓄᑦ ᐅᑎᕐᕕᐅᒐᔭᕈᓂ ᐊᑖᓂ ᐃᓚᒃᑲᓐᓂᖓᓂ 
2.1(5);  

 
ᐊᓯᔾᔨᖅᐸᓪᓕᐊᔪᑦ  

 
11. ᐱᖃᓯᐅᑎᖏᓪᓗᒍ ᐃᓚᒃᑲᓐᓂᖓᓂ 2.1(4) ᐃᒡᓗᓕᕆᔨᕐᔪᐊᒃᑯᑦ ᐱᖁᔭᖓᑦ, 
ᓯᕗᓪᓕᕐᒥᑦ ᑲᑎᒪᔨᐅᔪᑦ ᑎᒃᑯᐊᖅᑕᐅᓯᒪᔪᓂᒃ ᐊᑐᓕᕐᓂᐊᖅᑎᓪᓗᒍ ᑕᔅᓱᒪ ᐱᖁᔭᐅᑉ 
ᑎᑎᕋᕐᕕᖓᓂᒃ ᑎᒍᒥᐊᕋᔭᖅᑐᖅ ᐃᓱᓕᕝᕕᖓᓂ ᑎᒃᑯᐊᖅᑕᐅᓯᒪᔭᖓᓂᒃ.  
 
 
 
 
 
 
 
 
 
 
 
 
 
 
 
 
 
 

 
ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

